Ilitsersuut 
-  nunatta avataani ilaatigut Danmarkimi ilinniarnermi ilinniagaqarnersiutinut/immikkut pisartakkanut qinnuteqarnissamut immersugassaq 
 
Qinnuteqarnissamut immersugassamut una ilitsersuutaavoq: ”Nunatta avataani ilaatigut Danmarkimi ilinniarnermi ilinniagaqarnersiutinut/immikkut pisartakkanut qinnuteqarnissamut immersugassaq”. Immersugassaq malillugu ilitsersuutitaqarpoq, pingaartumik immikkoortunut  arajutsinaveersaagassannut imaluunniit uppernarsaammik ilanngussisoqarfigineqartussanut ilitsersuutitaqarluni. Allanik apeqqutissaqaruit Kalaallit Illuini (DGH) siunnersortinit imaluunniit kommunini ilinniartitaanermut/Majoriaq-mi siunnersortinit ikiorneqarsinnaavutit. 
 
Ilinniarfinnik marlunnik qinnuteqarsinnaavutit. Kalaallit Nunaanni avataanilu ilinniarnissamut qinnuteqaruit, qinnuteqarnissamut immersugassat assigiinngitsut marluk immersorneqassapput. Kalaallit Nunaanni ilinniarnissamut ilinniagaqarnersiutinullu qinnuteqarnermi immersugassaq aamma Kalaallit Nunaata avataani ilinniarnermi ilinniagaqarnersiutinut qinnuteqarnissamut immersugassaq. Kalaallit Nunaata avataani ilinniarnissamut qinnuteqarniaruit uani                                                                                           www.optagelse.dk  immersugassaq eqqaamajuk. 
 
Soraarummeernernut, misilitsinnernut aamma ilinniagarisimasanut allanut uppernarsaatit qinnuteqaatissamut immersorneqarsimasumut ilanngunneqassapput. Qinnuteqarfissamut killiliussaq tikitsinnagu allagaatit pisariaqartinneqartut pissarsiarineqarsinnaasimanngippata kingusinnerusukkut nassiunneqarnissaanut nassuiaateqarlutit allakkamik ilanngussisinnaavutit. Allagaatit piumasarineqartut pigineqalerpata ilinniagaqarnersiutinut qinnuteqaat aatsaat naammassillugu suliarineqarsinnaammat ilisimassavat. 
 
Uppernarsaatit assilineri tamatigut ilanngunneqassapput. Naqeqqaarnera nassiutinngisaannaruk. Nuutinnerit tamaasa teqeqquata talerpiatungaani CPR-normut allattassavat. 
 
Ilinniagaqarnersiutinut/immikkut pisartagaqarnissamut qinnuteqaasiat, uppernarsaatit ilanngullugit, ilinniartuuffigiligassavit sumiiffiata eqqaaniittumut Kalaallit Illuanut  nassiutissavat. 
 
1. Paasissutissat inummut tunngasut 
Atitit tamakkerlugit allakkit, aamma taaguutaanngitsut eqqaamallugit. 
MitID atorlugu anillatsinneqarsinnaasumik inuttut paasissutissanit allakkamik ilanngussissaatit uani ”Registerindsigt”. 
 
Kommuni najugarisaq tassaavoq ilinniarnivit imaluunniit ilinniagaqarnivit aallartinnera sioqqullugu kommuni najugarisat. 
 
6.Naalagaaffimmi innuttaassuseqarneq 
Ilinniagaqarnersiutinik pisartagaqarniaruit danskitut innuttaassuseqassaatit. Kalaallit danskisut innuttaassuseqarput. 
 
Danskisut innutaassuseqanngikkuit maleruagassamik tassanngaanniit immikkut akuerineqarnissamut qinnuteqarsinnaavutit. Kalaallit Nunaanni ilaqutaqarnermik piumasaqaammut immikkut akuerineqarnissamik, imaluunniit nunat tamalaani isumaqatigiissutit malillugit Kalaallit Nunaanni danskitut innuttaaffeqartut allat assigalugit  ilinniagaqarnersiutinut pisinnaatitaaffeqarsinnaanissat qinnutigisinnaavat. 
 
Immikkut akuerineqarnissamik qinnuteqaruit Kalaallit Nunaanni atassuteqarnerit pillugu inuttut uppernarsaat qinnuteqaammut ilanngutissavat. 

Ilinniagaqarnersiutit pillugit Namminersorlutik Oqartussat nalunaarutaat nr. 9, ulloq 19. juli 2017-imeersumi aalajangersakkat takusinnaavatit. 
Immikkut akuersissuteqartoqarnissaanut qinnuteqaat uunga nassiunneqassaaq usf@nanoq.gl 
 
7.  Attaveqartarneq 
Ilinniagaqarnersiutinik pisartagaqarsinnaavutit 
 
· Kalaallit Nunaanni najugaqaruit aamma tassani sivikinnerpaamik ukiuni tallimani najugaqarsimaguit imaluunniit 
· ikinnerpaamik ukiuni qulini Kalaallit Nunaanni najugaqarsimaguit 18-inillu ukioqalernerpit kingorna Kalaallit Nunaata avataani sivisunerpaamik ukiuni pingasuni najugaqarsimaguit. 
 
Kalaallit Nunaata avataani najugaqarneq, taamaallaat ilinniarnermut imaluunniit kalaallit nunaanni oqartussat peqataaffigisimasaat ikiuisarnermut tunngasunik peqquteqartoq, ilaatinneqanngilaq. 
 
Ilinniagaqarnersiutit pillugit Inatsisartut inatsisaat nr. 12, 22. november 2011-meersoq Inatsisartut inatsisaatigut nr. 16, 6. juni 2016-imeersutigut allanngortinneqartoq atuarsinnaavatit. 
 
8.  Ilinniarnissamut kissaatigisat aamma ilinnialerneq 
Ilinniarnissamut kissaatigisap (kissaatigisat) taaguutaa eqqortoq allaguk. Taaguut eqqortoq ilinniarfiup nittartagaanni nassaarisinnaavat imaluunniit www.ug.dk. 
 
1.  www. optagelse.dk aqqutigalugu qinnuteqassaatit. Tamanna aamma ”immikkut aaqqissuussinikkut” qinnuteqartunut atuuppoq. 
 
Qinnuteqartut ilitsersuutit uani allassimasut maleqqissaassavaat www.optagelse.dk. 
 
2. Immikkut aaqqissuussinikkut tiguneqarneq pisinnaavoq agguaqatigiissillugu 6-imik karaktereqaruit allatigullu atuartitsissutit killiffiinut aalajangersimasunut ilinniartitaanermi piumasaqaatinik naammassinnikkuit. Maluginiassavat ilinniartitaanerit ilai immikkut aaqqissuussinermut ilaanngimmata. 
Paasisaqarnerorusukkuit DGH-mi aqqutissiuussisoq attavigiuk. 
 
10. Timersortartut pikkorivissut –  timersornikkut piginnaanilik 
Timersortartutut pikkorivissutut qinnuteqarsinnaavutit, illit Elite Sport Greenland peqatigalugu Namminersorlutik Oqartussat akuerisaannik ilinniartitaanerup ingerlaneranik katiterisimaguit. Aamma Ilinniagaqarnersiutit pillugit Namminersorlutik Oqartussat nalunaarutaat nr.  9, ulloq 19. juli 2017-imeersumi  § 4 § 9, § 10 imm. 4, § 21 aamma § 29 takukkit.,  
 
11. Ilinniarnermik unitsitsiinnarneq Piareersarfiusumik imaluunniit inuussutissarsiutinut ilinniartitaanermik qinnuteqaruit taamaallaat akissuteqarfigissavat. 
 
Ukiut kingulliit tallimat iluanni ilinniagaqarnissamut piareersarluni ilinniarnerit imaluunniit inuussutissarsiutinut ilinniartitaanernik ataatsimik amerlanerusunik unitsitsisimaguit inuussutissarsiutinut ilinniartitaanermut suli allamut ilinniagaqarnersiutinik/immikkut pisartagaqarnissamut pissarsisinnaanngilatit. Taamaattorli pissutsit immikkoortut pineqarpata immikkut akuerineqarnissamut qinnuteqarsinnaavutit. 
 
Ilinnianngikkallarneq, meerartaarnermi ilinnianngikkallarneq imaluunniit uppernarsarneqartumik napparsimaneq unitsitsinertut ilaanngillat. 
Ilinniagaqarnersiutit pillugit nalunaarut nr. 9, ulloq 19. juli 2017-imeersumi aalajangersakkat takusinnaavatit. 

12. Ilinniarnissamut piareersarfiusumik imaluunniit inuussutissarsiutinut ilinniartitaanermik qinnuteqaruit taamaallaat akissuteqarfigissavat. 
 
Ilinniagaqarsimasutut qaffasissusilimmik inuussutissarsiutinut ilinniarnermik naammassineqarsimasumut amerlanerpaamik ataatsimut ilinniagaqarnersiutinik tunniussisoqartarpoq. Taamaattorli immikkut akuerineqarnissamut qinnuteqarnissamut periarfissaqarpoq, aamma qinnuteqarnermut tunngavilersuummik imaqartumik inuttut qinnuteqaatit ilanngutissallugu. 
 
Ilinniagaqarnersiutit pillugit Namminersorlutik Oqartussat nalunaarutaat nr. 9, ulloq 19. juli 2017-imeersumi aalajangersakkat . § 16 aamma 18 takusinnaavatit. 
 
13.  Meeqqanut tapit  
Namminersorlutik Oqartussaniit ilinniarnermi tapiissutinik pisartagaqarniaraanni taamaallaat immersorneqartussaq. Danmark-imi SU-mik pisartagaqartunut SU-mi maleruagassanut innersuussisoqarpoq. 
Meeqqamut angajoqqaatut uppernarsarniarlugu assilisaq nalunaarsuisarfimmit ilanngunneqassaaq. 
 
 
14. Ilinniartitaanerup aallartinnerani angalaneq 
Immikkoortoq una taamaallaat immersorneqassaaq illoqarfimmi ilinniarfiusumi najugaqanngikkuit. 
 
Uppernarsaatitut pisariaqartutut ilanngutissavatit: 
- Najugaqarnermut uppernarsaat 
 
15. Pigisat assartorneqarnerat 
Ilinniarnerup aallartinnerani meeqqat angalanissaannut aningaasaliisoqarsimappat pigisat assartorneqarnissaanut tapiisoqarsinnaavoq. Taamaattorli Kalaallit Nunaata avataani  aamma Nunani Avannarlerni ilinniartitaanernut pigisanik assartuinermut akiliisoqarneq ajorpoq, aamma meeqqat ilagineqaraluarpataluunniit. 
 
Katisimallugu aapparisaq / inooqatigisaq ilittulli ilinniagaqariartorpat nassiussat angallanneqarnerat akilerneqarsinnaavoq, sivikinnerpaamik arlassi ilinniarnissaat qaammatinik 20-inik amerlanerusunik sivisussuseqarpat. 

Pigisanik assartuineq containerip iluani 5,5 m3-imik annertussusilimmik imaluunniit 5,5 m3-mik annertussuseqartunik usinik tamalaanik, sillimmasiineq ilanngullugu, assartuinertut akiliisoqartarpoq, pigisat assartorneqartunut 100.000,- kr.-inut sillimmasiisoqarluni. Pingasunik amerlanernilluunniit meeraqaruit containerit marluk imaluunniit usinut tamalaanut katillugit 11 m3-mik  annertussuseqartunut aningaasaliisoqassaaq. 
16.  Pisortanit ikiorsiissutit 
18-t sinnerlugit ukioqaruit immikkoortoq una aatsaat immersorsinnaavat. 
Pensionisianik imaluunniit allanik pisortanit ikiorsiissutisisaruit tamanna ilinniagaqarnersiutinik pisartagaqarsinnaanernut pingaaruteqarsinnaavoq. Pisortanit ikiorsiissutisisimaguit ikiorsiissutisisaruilluunniit uppernarsaammik ilanngussissaatit. Meeqqat angerlarsimaffianni, ulloq unnuarlu paaqqinnittarfinni ilaatigut  tamakkiisumik pilersorneqartuni angajoqqaarsiaminni najugaqartunut tamanna atuuppoq. Meeqqat pisartagaat atuartunullu tapiissutit "pisortanit ikiorsiissutaanngillat". 
 
 
Tassunga atatillugu meeqqat pisartagaat atuartunullu tapiissutit ”pisortanit ikiorsiissutitut” isigineqanngillat. 
 
17.  Danmarkimi ilinniagaqarnersiutit 
18-t sinnerlugit ukioqaruit una immikkoortoq aatsaat immersorsinnaavat. 
Danmark-imi SU-mik pisartagaqarsimaguit imaluunniit pisartagaqaruit tamanna Kalaallit Nunaanni ilinniagaqarnersiutinik pisartagaqarsinnaanernut pingaaruteqarsinnaavoq. Ingerlaqqiffiusunik ilinniaqqinnermi qassinik qiortakkanik pissarsisinnaatitaasimanersutit pingaaruteqarpoq. SU-mik pisarsimaguit pisaruilluunniit uppernarsaammik ilanngussigit. 
Danmarkimi ilinniartitaaneq qinnutigineqartoq SU-mik pisartagaqarfiusinnaappat nammineerlutik Danmarkimi SU-mik qinnuteqassaatit, uani www.su.dk. 
Danmarkimi SU-mik pisartagaqaraanni qaammatikkaartunik ilinniagaqarnersiutinik Namminersorlutik Oqartussaniit pissarsisoqarsinnaanngilaq, taamaattorli Namminersorlutik Oqartussaniit immikkut pisartagaqartoqarsinnaalluni. 
 
19. Atsiorneq 
Malittarisassat inatsisillu malillugit allatatit eqqortumik allassimallugit uppernarsarpat. 18-t inorlugit ukioqaruit angajoqqaavit nakkutiginnittuilluunniit sinnerlutit atsiussapput. 
 
Ilanngussat allassimaffiat 
Ilanngussat suut ilanngussimanerlugit allassaatit. Elektroniskimillu qinnuteqaasiorsimaguit tamanna nammineerluni qinnuteqaammi ilaariissaaq. 
 
Misissugassat Eqqaamavigit? 
· Nalunaarsuisarfimmit assilisaq imaluunniit kuisinnermut allagartat, ilaatigut katinnermut allagartaq aamma piffissap ingerlanerani najugarisimasat uppernarsaataat 
· Soraarummeernermut uppernarsaat imaluunniit karakterit allattorsimaffiat ilaatigut aamma 
· Immikkut akuerineqarnissamik qinnuteqarneq 
· Ilinniarfimmut qinnuteqaatip kopia 
 
 
 
Qitornaqaruit ilanngullugit eqqaamasassaraatit 
· Qitornanut tamanut kuisinnermut allagartaq, inunngornermut uppernarsaat imaluunniit nalunaarsuisarfimmit assilisaq  

